
OHIKO UDAL OSOKO BILKURAREN AKTA

Bilera-zenbakia: 2025|PLE0001
Eguna: 2025-01-28

Ordua: 19:00 — 19:54

Tokia: Udaletxeko areto nagusia

Bertaratuak

o Xabier Urdangarin Lasa ...........cccocviiiiiiiiiiinin e Astigarragako EH Bildu
e Ainara Vazquez Martingz ..............ccoiiiiiiiiiiii i Astigarragako EH Bildu
e Naroa Del Orden OLErO ..........ooieiuiiiiireiieeeiriessseee e see ez iasaeeba s sr s st bbb Astigarragako EH Bildu
o  Ator GUEMES OIAarDIde ........c.ooiiiiiiiiciie vttt et Astigarragako EH Bildu
o Joseba llari Etxeberria CalVo .........ccoccvimiiiiiciiiiiiiiesiiiiniessessesemeee e ssss e Astigarragako EH Bildu
e Andoni Gartzia ATUBDAITENA ..........cccvieeinmreaiiiineescriressssaiiessersssesrneseetnsae e ee s as Astigarragako EH Bildu
o Estibaliz Neira MartiNezZ ............oiiiiiiiie et s s e s s e e e se s e bra s Astigarragako EH Bildu
e Beatriz Lasagabaster 1Zagime ...........cocvimiriioieie e Astigarragako EH Bildu
¢ Maria Otaegi Velez .................c.oovnd e S r e o Tt A s usd el Astigarragako EAJ-PNV
o Olaia Pastoriza SANLOS .............cccciiimreiirmtisimmressmissresssssmn s ossssssnsasarsesesss Astigarragako EAJ-PNV
e Manex Aldalur Beldarrain ..ot et Astigarragako EAJ-PNV
o Patdi SUATEZ PEreZ ..........coooiiiieiiiiii i ee s e Udal talde euskal sozialistak

Bertaratu ez direnak :
o |Ifiigo TOUZANI VEIASCO .....ivicivimimiisisiarasmnserssimnensssssanssseneranssesssssussasrsasssssenssnssasssasess Astigarragako EAJ-PNV

Idazkaria
- Kontxi Urdampilleta Santamaria

Aztergaiak

1.- 2024ko abenduaren 19ko akta onartzea.

2.- Batzorde informatiboen berrantolaketa.

3.- Kontratazio mahai iraunkorraren izendapen berriak.

4.- Tokiko gobernu batzordeko kideen izendapen berria.

5.- 2025eko langileen zerrenda eta plantila organikoa.

6.- Lanpostuen funtzioen fitxak, organigrama eta lanpostuen balorazio taula.

7.- Astigarragako udalaren ondasun eta eskubideen inbentarioko ibilgailuen epigrafearen inbentarioa.

8.- Mendiaundi-anibarreko 2 herri-baratzeen zuzeneko emakida administratiboa Astigarragako
Emakumeon* Etxea Elkarteari.

9.- Udalerriko anbulatorio berria kokatzeko HJE 9 "Ergobia ibilbidea" eremuan partzela bat ekipamendu-
sistema orokor gisa kalifikatzeko Astigarragako HAPOren testu bateginaren aldaketa puntuala.

10.- EHBilduren mozioa, Aroztegiko auzipetuei elkartasuna adierazi eta absoluzioa eskatzeko.

11.- Berdintasuneko |. Barne Planaren diagnostikba eta Sexu jazarpenari aurre egiteko protokoloa.
12.- Informazio, galdera eta eskariak.

Esan-eginak eta erabakiak

1.- 2024ko abenduaren 19ko akta onartzea.

Naroa, Maria eta Patxi zinegotziak abstenitu egin dira aurreko bileran egon ez zirelako. Gainerakoak,
berriz, alde bozkatu dute. Beraz, akta onartu egin da.

2.- Batzorde informatiboen berrantolaketa.

Alkateak azaldu du 2023 eta 2024an udalaren kudeaketarako eta koordinaziorako antolaketa egitura berria
landu dela, eta horren azken urratsa dela batzorde informatiboen berrantolaketa. Ondoren,
proposamenaren nondik norakoak azaldu ditu eta kudeaketa, Berrikuntza eta Pertsonal batzordearen
irizpen hau aurkeztu du onartua izan dadin:

2023ko uztailaren 4ko osoko bilkurak onartu zuen lzaera iraunkorreko Batzorde Informatiboak
sortzea eta horien izena eta osaketa, hain zuzen, besteak beste, erabaki zen izaera iraunkorreko
12 batzorde informatibo hauek sortzea:

« Hirigintza, etxebizitza, ingurumena eta mugikortasuna -
Obrak eta zerbitzuak
Jasangarritasun energetikorakobatzorde a
Kudeaketa, berrikuntza eta pertsonala
Gizarte zerbitzuak eta adineko pertsonak
Tokiko garapena
Berdintasuna eta elkarbizitza
Partaidetza
Euskara eta'hezkuntza

10 Kultura eta jaiak i

11. Kirolak, jarduera fisikoa eta gazteak

12. Herri segun‘asuna eta traf/koa

©CONDIOR WM

2023 eta 2024an zehar udalak kudeaketarako eta koordinaziora antolaketa egitura berria landu du,
eta horrek bere isla du batzorde informatiboen egituran.

Hori horrela, 2468/1986 Errege Dekretuaren 123tik 127ra bitarteko artikuluetan araututakoa
Jjarraiki, PROPOSATZEN DA udal osoko bilkurari eskatzea akordio hau har dezan'

Lehena.- Osoko Bllkuraren 2023-07-04ko akordioaren 4. atala, izaera iraunkorreko Batzorde
Informatiboen izen eta osaketa erabakitzen dituena indarrik gabe uztea.

Bigarrena.- [zaera iraunkorreko Batzorde Informatiboak, izen eta osaketa honekin ONARTZEA:

Batzordearen izena Batzordeburua Batzordekideak

Antolaketako Batzordea Xabier Ur'dangarin Andoni Gartzia
Ainara Vazquez
Maria Otaegi
Patxi Suarez

Lurraldeko Batzordea Andoni Gartzia Aitor Gliemes
Xabier Urdangarin
Manex Aldalur -
Patxi Suarez

Ongizateko Batzordea - Esti Neira Ainara Vazquez
Joseba lllari
Olaia Pastoriza
Patxi Suarez

Herritarren Batzordea Naroa del Orden Ainara Vazquez
Bea Lasagabaster
Ifigo Touzani
Patxi Suarez

Batzordekide gisa izendatutako zinegotzi titularra udaltalde bereko beste zinegotzi batek ordezkatu
ahal izango du (hitzarekin eta botoarekin), salbuespen gisa, titularrak bilerara bertaratzeko
ezintasunen bat baldin badu. Kasu horretan, informazio gisa, titularrak batzordeburuari gertakari
hori jakinarazi beharko dio idatziz, posta elektronikoaren bidez, batzordearen bilera hasi aurretik.

Halaber, udaltaldeak batzorde batean duen zinegotzi kopurua baino handiagoa joan ahal izango da
bilerara, baina soilik dagokion boto kopurua izango du.

Titularrak udalaren ordainsaria jasotzen baldin badu (jaurdunaldi osoan nahiz zati batean liberatuta
baldin badago) ez du dietarik jasoko. Halaber, pertsona horren ordez bilerara udaltalde bereko
beste kide bat joaten bada, ordezkoak ez du dieta-ordainik jasoko.

Jarraian bozkatzera ekin zajo, eta irizpena onartu da aho batez.

3.- Kontratazio mahai iraunkorraren izendapen berriak.

Alkateak azaldu du kontratazio espediente bakoitzarentzat kontratazio mahai bat eratu beharrean, erabaki
zela kontratazio mahai iraunkor bat eratzea, eta izendapen berriak egitearen arrazoiak azaldu ondoren, -
kudeaketa, Berrikuntza eta Pertsonal batzordearen irizpen hau aurkeztu du onartua izan dadin.

Ikusirik Sektore Publikoko Kontratuen Legearen baitan kontratazio-espedienteak izapidetzeko
ezinbestekoa dela kontratazio-mahaiak eratzea, eta lege horren bigarren xedapen gehigarriak
aukera ematen duela kontratazio mahai iraunkorrak eratzeko.

Ikusirik 2023ko uztailaren 4ko osaoko bilkurak erabaki zuela edozein kontratazio-organoak
legealdi honetan izapidetzen dituen espediente kontratazio guztietarako kontratazio mahaia

sortzea, eta dagozkion izendapenak egin zirela, horien artean gaur egun udal honetako langilea ez
den bat.

Gauzak horrela PROPOSATZEN DA udal osoko bilkurari eskatzea akordio hau har dezan:

Lehena.- 2023ko uztailaren 4ko osoko bilkuran egindako kontratazio mahai iraunkorreko kideen
izendapena ondoriorik gabe uztea.

Bigarrena.- Astigarragako Udaleko kontratazio mahai iraunkorreko honako hauek izendatzea:
- Lehendakaria: Xabier Urdangarin, eta bere ordezkoa, Esti Neira.
- Bokalak:

udal-idazkaria, eta ordezkoa, udal arkitektoa.

udal kontuhartzailea, eta ordezkoa, diruzaina.

- Idazkaria: idazkaritzako administraria.

Jarraian bozkatzera ekin zaio, eta irizpena onartu da aho batez.

4.- Tokiko gobernu batzordeko kideen izendapen berria.

Alkateak 133/2025 Dekretuaren berri eman du, tokiko gobernu taldeko kiden izendapen berriari buruzkoa,
eta azaldu du horrekin, gobernu-batzordeak legegintzaldiaren hasieran zuen osaerara itzuli dela.

5.- 2025eko langileen zerrenda eta plantila organikoa.

Alkateak hasierako izaeraz onartutako dokumentuei aurkeztuko alegazioaren nondik norakoak azaldu
ondoren, kudeaketa, Berrikuntza eta Pertsonal batzordearen irizpen hau aurkeztu du onartua izan dadin.

Lehenengoa.- 2025eko langile zerrendari udal-idazkariak aurkeztutako alegazioa onartzea.

Bigarrena.- Azaroaren 26ko osoko bilkuran onartutako lanpostuen zerrendaren eta plantilla
organikoaren dokumentuetan eguneratzea onarpen horretatik egindako praktiketako eta karrerako
funtzionarioen izendapenak.

Laugarrena.- Behin betiko izaeraz onartzea udal honetako 2025eko lanpostuen zerrendaren eta
plantila organikoa.

Hirugarrena.- Erabaki hau argitaratzeko Gipuzkoako Aldizkari Ofizialean eta udalaren
Gardentasun atalean.

Jarraian bozkatzera ekin zaio, eta irizpena onartu da aho batez.

6.- Lanpostuen funtzioen fitxak, organigrama eta lanpostuen balorazio taula.

Alkateak azaldu du lanpostuen zerrenda aldatzearen ondorioz, lanpostuen funtzio fitxak, organigrama eta
lanpospuen balorazio taula eguneratu eta egokitu beharra dakarrela. Ondoren, Kudeaketa, Berrikuntza eta
Pertsonal batzordearen batzorde informatiboaren irizpen hau aurkeztu du onartua izan dadin.

Lehena.- 2023ko maiatzaren 16ko udal osoko bilkurak onartutako LANPOSTUEN FUNTZIOEN
FITXAK, lanpostuen balorazioko Il. erankina dena, aldatzea “ingurugiro eta Jjarduera teknikariaren”
lanpostuaren fitxa ezabatuz eta bi teknikari hauena gehituaz: ‘“ingurumen, mugikortasun eta
energia teknikaria” eta ‘jarduera eta etxebizitza teknikaria”.

Bigarrena.- 2023ko maiatzaren 16ko udal osoko bilkurak onartutako ORGANIGRAMA, lanpostuen
balorazioko lll. erankina dena, aldatzea.

Hirugarrena.- 2024ko apirilaren 30eko udal osoko bilkurak onartuta LANPOSTUEN BALORAZIO
TAULA, lanpostuen balorazioaren IV. Eranskina dena, aldatzea.

Jarraian bozkatzera ekin zaio, eta irizpena onartu da aho batez.

7.- Astigarragako udalaren ondasun eta eskubideen inbentarioko ibilgailuen _epigrafearen

inbentarioa.

Alkateak ogasuna eta ondarea batzorde informatiboaren irizpen hau aurkeztu du onartua izan dadin.

LEHENA.- Onartzea Astigarragako Udalaren Ondasun eta Eskubideen inbentarioko Ibilgailuen
epigrafearen inbentarioa

Jarraian bozkatzera ekin zaio, eta irizpena onartu da aho batez.

8.- Mendiaundi-anibarreko 2 herri-baratzeen zuzeneko emakida administratiboa Astigarragako
Emakumeon* Etxea Elkarteari.

Alkateak ogasuna eta ondarea batzorde informatiboaren irizpen hau aurkeztu du onartua izan dadin.

LEHENA. Onartzea Astigarragako Emakumeon* Etxea elkarteari bi herri-baralze erabiltzeko
administrazio-emakidaren proiektua. Proiektu hori honako dokumentu hauek osatzen dute:

A) Aisialdiko herri-baratzeak ezartzeko Astigarragako Udalaren proiektua "Astigarragako
aisialdiko herri-baratzeak ezartzeko proiektua / proyecto para la implantacion de huertas
municipales de ocio de Astigarraga” izenekoa.

B) Astigarragako emakumeon etxearen herri baratzeen proiektua.

C) Herri-baratzeen 5 plano.

D) Partzelaren balorazio-txostena

E) Administrazio-emakida elkarteari zuzenean emateko oinarriak

BIGARRENA.- Astigarragako Emakumeon* Etxea elkarteari esleilzea Mendiaundi-anibarko
(landalurreko Kastastroko 04150-a partzelako) 29 eta 30. herri-baratzeen erabilera pribatiboaren
emakida, arauteko duena Astigarragako Emakumeon* Etxea elkarteari Mendiaundi-anibarko herri-
baratzeen erabilera pribatiborako administrazio-emakidaren zuzeneko esleipena xedatzen duten
oinarriak.

HIRUGARRENA.- Zuzeneko administrazio-emakida formalizatzeko emakida-hitzarmena sinatzea
Astigarragako Emakumeon* Etxea Elkartearekin.

LAUGARRENA.- Alkateari baimena ematea elkartearekin sinatu beharreko hitzarmena
formalzatzeko, eta emakida eskritura publikoan jasotzeko, emakidadunak hala eskatzen badu.

BOSGARRENA - Erabaki hau udaleko hirigintza, ingurugiro eta etxebizitza sailari jakinaraztea.

Jarraian bozkatzera ekin zaio, eta irizpena onartu da aho batez.

'9.- Udalerriko anbulatorio berria kokatzeko HJE 9 "Ergobia ibilbidea” eremuan partzela bat
ekipamendu-sistema orokor gisa kalifikatzeko Astigarragako HAPOren testu bateginaren aldaketa
puntuala.

Alkateak azaldu du osakidetzarekin adostu zela ekipamendu berriaren kokapena, eta horiek ongi ikusia
eman’ ondoren, bertan eraikitzeko partzelaren kalifikazioa aldatu behar dela. Orain arte izapidetutako
espedientearen nondik norakoak azaldu ondoren, adierazi du aldaketa puntuala behin behingoz
onartzearekin txostena eskatuko zaiola Erkidegoko Lurralde Antolamendurako Batzordeari, behin betikoz
onartu aurretik. Gaineratu du, Osakidetzarekin bilera eskatuko dutela, horiek adierazi zutelako ez zirela
obra-proiektua idazten hasiko, plangintzaren aldaketaren onarpena aurreratua egon arte.

Jarraian, hirigintza, etxebizitza, ingurumena eta mugikortasuna batzorde informatiboaren irizpen hau
aurkeztu du onartua izan dadin.

Lehenengoa.- Behin-behinean onartzea Astigarragako HAPOren 7. aldaketa, AlU 09 "Ergobia
Ibilbidea” eta A{U 13 "Bidebitarte” eremuei buruzkoa, partzela bat ekipamendu sanitarioko sistema

orokor gisa kalifikatzeko.

Bigarrena.- Behin-behinean onartutako Dokumentua Euskal Autonomia Erkidegoko Lurralde

Antolamendurako Batzordeari bidaltzea, txostena egin dezan.

Hirugarrena.- Hartutako erabakia Astigarragako Udalaren webgunean argitaratzea.

Laugarrena.- Ebazpen hau eta Aldaketaren Dokumentua Eusko Jaurlaritzako Osasun Sai{ari

bidaltzea.

Bozkatzera ekin zaio, eta irizpena onartu da aho batez.

10.- EHBilduren mozioa, Aroztegiko auzipetuei elkartasuna adierazi eta absoluzioa eskatzeko.

Alkateak mozio hau aurkeztu du onartua izan dadin.

“Aroztegiko proiektuak, 340 biztanle inguru dituen Lekarozko herrian hotela, golf zelaia eta 228
luxuzko etxebizitza egitea planteatzen du. Baztango etxeen %36a etxe hutsak edo bigarren etxe
bizitzak direla jakinik, hasieratik nabarmena izan da proiektu honen izaera espekulatzailea.
Lekaroztarrek eta Baztandarrek behin eta berriz proiektu honen kontrako iritzia adierazi Jbadute ere,,
Nafarroako Gobernua UGEP (Udalez Gaineko Eragina duen Plana) gisa onartuz proiektii hau
inposatzen tematu da. Modu honetan, Nafarroako Gobernuak herritarren interesak defendity
beharrean, interes pribatu eta espekulatzaileak defenditu ditu, herritarrak inposizio honen aitzinean
beren burua defenditzera behartuz.

Hondar urteetan, Aroztegia proiektuaren kontrako oposizioan parte hartu duten Baztandar herritar
eta ordezkariek jazarpen judizial eta ekonomiko nabarmena pairatu dute. Proiektu honek pelotazo
urbanistiko bat burutzea du helburu, eta Nafarroako Gobernuak UGEPa onartu izanak Baztango
instituzioen eskumenak eta herritarren erabakitzeko gaitasuna urratu ditu.

Prozesu honetan, enpresa pribatu baten mesedetan, demokrazia eta herritarren borondatea alde
batera utzi dira. Baztandarrek beren etorkizunaz erabakitzeko duten eskubidea urratu dute, herri eta
nekazal lurrak desjabetuz, baliabide naturalak kaltetuz, eta desegituraketa soziala zein hizkuntza eta
kulturaren gainbehera eragingo lukeen proiektua bulkatuz. Hau Euskal Herrian historikoki eman den
zapalkuntza eta inposizioaren berize adibide nabarmena da, herri zapaldu eta okupatua garela
berretsiz.

Horrez gain, 2021ean akanpada baten bidez Aroztegiko obrak geldiarazteko desobedientzia
ekimena aitzin eramateagatik zazpi auzipetuek pairatzen duten egoera salatu nahi dugu: epaiketa
izanen dute eta denera 20 urteko kartzela eta 56.000 euroko fidantza eskatu diete zigor gisa. Ez da
zilegi eta ez da bidezkoa herritarrak eta ordezkariak kriminalizatzea denenak diren lurrak eta
baliabideak defendatzeagatik. i

Horrenbertzez, udal honek honako hau erabakitzen du:

1. Elkartasuna adieraztea Aroztegiko obra gelditzeagatik auzipetutako zazpi herritarrei, eta beraien
absoluzioa eskatzea.

2. Baztango herritarrek eta ordezkariek prozesu honetan jasan duten Jjazarpen judiziala eta
ekonomikoa salatzea. :

3. Herrien burujabetza eta erabakitzeko eskubidea aldarrikatzea, eta pelotazo urbanistiko eta
inposizioen aitzinean Euskal Herriko herritarrek beren etorkizunaz erabakitzeko duten eskubidea
defendatzea.

4. Ofsailaren 1ean lrufiean eginen den manifestazio nazionalean Udal honen atxikimendua
adieraztea, eta herritarrei bertan parte hartzeko deia egitea.

5. Nafarroako Gobernuari UGEPa gelditzeko eskatzea, bere erantzukizuna baita proiektua behin
betirako gelditzea.”

Maria_zinegotziak hartu du hitza eta adierazi du bere taldeak kontra bozkatuko duela, iritziak alde batera
utzita ezin dutelako Nafarroako gobernuak onartutako plan baten kontra egin. ' :

Patxi zinegotziak ere hitza hartu eta berak ere kontra bozkatuko duela adierazi du. Gaineratu du egoera
larria dela, ez diola inorri egoera hori opa, baina mozioaren mamia ez duenez partekatzen ezin duela alde
bozkatu.

Alkateak, azaldu die ez dutela ongi ikusten horrelako proiektu bat onartu izana herritarrekin hitz egin gabe,
eta egoera kezkagarritzat jo du.

Jarraian bozkatzera ekin zaio, eta mozio onartu da, aldeko 8 botoekin (Astigarragako EHBildu kideena) eta
kontrako 4 botoekin (Astigarragako EAJ-PNV kideena eta Udal talde euskal sozialistarena).

11.- Berdintasuneko |. Barne Planaren diagnostikoa eta Sexu jazarpenari aurre egiteko protokoloa.

Alkateak barme plana eta protokoloa egitearen arrazoiak eman ondoren, Astigarragako Udalaren
Berdintasunerako |. Barne Planaren Diagostikoaren eta Astigaragako Udalaren lan-eremuan sexu-
jazarpenari eta generoan oinarritutako jazarpenari aurre egiteko jarduera-protokoloak aurkeztu ditu, eta
adierazi du negoziazio mahaiaren ongi ikusia dutela, eta alkatearen dekretuz onartu direla.

12.- Informazio, galdera eta eskariak.

a.- 2025eko aurrekontua

Alkateak azaldu du aurrekontua behin betikoz onartuta dagoela, urtarrilaren 24ko GAOn argitaratu dela
onarpen-iragarkia, eta udal kontuhartzaileak osatu dituela ere txosten guztiak (prozedurarenak, gastua
arauarena, finantziazioarena...), eta eskuragarri dituztela ere kontuhartzailetzan. Eta Andoni zinegotziak
gaineratu du txosten horien berri dagoeriako eman zela ogasun batzordean.

b.- Dirulaguntzak.

Alkateak azaldu du Tokiko gobernu batzarrak dirulaguntzen plan estrategikoaren aldaketa onartu berri duela,
eta aurreikusten direla 34 dirulaguntza izendun ematea eta lehia bidezko 14 lerro irekitzea, guztira udalak
1.047.607,05 euro bideratuko dituela dirulaguntzetara. 1 .

¢.- Sagardo denboraldia.

Alkateak azaldu du sagardo denboraldia hasi dela eta udalak urteroko neu'rriak_ hartu dituela (garbiketa
berezia, udaltzainen presentzia areagotu, komun pubikoak jarri, karpa morea, sexu erasoei aurre egiteko
protokoloa...) eta Hernaniko Udalarekin batera sensibilizazio kanpaina bat egingo dela.

d.- Ostalaritza-establezimenduen kontrola

Alkateak adierazi du 2024an ostalaritza-establezimenduen kontrola egin dela, bai zaratari dagokionez, bai
bide publikoan instalatzen dituzten terrazei dagokienez. Adierazi duenez, zaratengatiko 8 zehapen-
espediente izapidetu dira, 1.000 eta 1.500 euro arteko 5 isun- jarrita; eta terrazak instalatzeagatik 36

izapidetu direla, horietatik 3 ebatzi gabe daudela, 11 isun jarri direla eta 22 ohartarazpen.

e.- Administrazioarekiko auzi-errekurtsoak.

Alkateak adierazi du tabernen lizentziei dagokienez, establezimendu baten jabeak administrazioarekiko auzi-
errekurtsoa jarri zuela Udalaren aurka, hain zuzen, alkatearen lau dekretu errekurritzen zituela. Azaldu du
horretan, eta hedabideetan ere, alkatea eta Udala salatu dituela ordenantza behar bezala ez aplikatzeagatik,
establezimendu horren kontra egiteagatiik eta albitariotasunez jarduteagatik; eta epaiak — udalaren aldekoa
dena — argi uzten duela eta frogatutzat hartu . Udalak ondo eta zuzenbidearen arabera jokatu duela, eta
establezimenduaren jabearen adierazpenak ez zirela egiazkoak.

Bestalde, adierazi du duela gutxi beste epai bat eman dela, kasu honetan Bidebitarte industrialdean legez
kanpo eraikitako solairuarte batengatik, eta hori ere Udalaren aldekoa dela.

f.- Saskibaloi-kantxen kokapen berria.

Olaia zinegotziak galdetu du ea beste kokapen bat aurreikusi den anbulatorio berria kokatuko den eremuan
dauden saskibaloi-kantxetarako.

Andoni zinegotziak erantzun dio horiek ekipamendu berriaren atzealdean sartzen direla, eta galduko den
bakarra izango dela frontoi txikia.

Alkateak, berriz, azaldu dio HAPOak ezaugarri orokorrak finkatzen dituela (eraikigarritasuna...), baina
zehazki eraikina non joango den qbra-proiektua idazterakoan finkatuko dela, dena den, eremu horretan
kantxak jartzeko lekua gelditzen dela.

g.- Alerta egoera haizeagatik.

Herritar batek hitza hartu eta adierazi du aspaldi haize-alerta baten aurrean Udaltzaingoari hezegunea ixteko
abisua eman ziola, inguruko zenbait zuhaitzen egoera ikusita, baina horiek esan ziotela begiratuko zutela eta
egoera ez zela hain larria, eta hurrengo egunera arte ez zela ingurua itxi. Gaineratu du joan den igandean
beste alerta bat egon zela haizeagatik, eta ez zela itxi. Egoera baloratzeko eskatu du, auzokide batek
ezbehar bat izan baitzuen, eta udaltzaingotik jasotako erantzuna izan zela haizerik egonez gero pasatzeko
debekua adierazten duten kartelak daudela.

Alkateak erantzun dio urte amaieran mota horretako larrialdietarako protokoloa aztertu zela, eta Murgia
parkean aipatutako kartelak jartzea erabaki zela, baita alarma horiarfen aurrean neurri berezirik ez hartzea
(hala nola eremuak ixtea), hori kaltegarria izan daitekeelako, alarma horiko kasuak oso maiz gertatzen
direnez, indarra galtzen dutelako; baina zuhaitzen egoera beti aztertezen dela. Gaineratu du kartelen
presentzia nahikoa izan beharko litzatekeela, batez ere hedabideek egun osoan gai berarekin zeudelako,
baina berriro aztertuko dutela gaia.

Hiritarraren iritziz, hartutako neurriak ez dira nahikoak, eta hezegunea itxi beharko litzateke.

h.- The Robin tabernaren inguruan dagoen esne-banaqailua.

Herritar berak adierazi du instalatutako etxola oso egoera txarrean dagoela, abandonatuta dagoela eta
arratoi-foku bat dela, eta galdetu du titularra nor den eta kendu daitekeen.

Alkateak erantzun dio lursail publikoan dagoela, orain dela urtebete inguru martxan jartzeko eskaera jaso
zela eta gaia aztertuko dutela, baina ez zekiela arratoiekin arazo berezirik zegoenik

i.- Troia ibilbideko espaloiaren egoera.

Herritar berak jakinarazi du Troia ibilbidea espaloia egoera txarrean dagoela, Dastatzen inguruan. Galtzada-
harri solteak daudela adierazi du, eta duela gutxi herritar bat erori zela horregatik. Gaineratu du beste
batzuetan adierazi diotela mota horretako eskaerak Erregistroak aurkez ditzakeela, baina oraindik ez duela
erantzunik jaso duela bi hilabete aurkeztu zuenari eta hori normala den galdetu du.

Alkateak eta Andoni zinegotziak adierazi diote Udalak Santiagomendi aldea garbitu zuela, Udalean
aurkeztutako idazkian eskatzen zen bezala; eta garbiketa hori egin zela osoko bilkuran ezer esan aurretik.

Eztabaida sortu da herritarraren eta gobernu-taldeko kide batzuen artean, herritarra gezurtitzat jotzen
baitute, eta horrek bere burua defendatu du esanez osoko bilkuran kontatzen duela berari esaten diotena, ez
duela salatzen, galdetu baizik. Eta eztabaida bideratu dute herritarrak azken osoko bilkuran izandako
parteharizean (Anuskako sutea dela-eta suhiltzaile bateek sutera sartzeko arazoei buruz herritarrari
esandakoa, eta suhiltzaileek egindako txostenaren edukia).

Herritar horrek egindako eskaeren gaiari berriz helduz, alkateak adierazi dio Santiagomendi ingurua garbitu
zela, baina balitekela berriro zikindu izana, eta berriz begiratuko dela. Eta Troia ibilbideko espaloiaren
egoerari dagokionez, udal-brigadari begiratzeko aginduko diotela esan dio, eta kokapen zehatza esaterik
galdetu dio, herritarrak egin duena.

j.- Herritarrekiko jarrera

Azken partehartzeak ikusita, Maria zinegotziak adierazi du errespetu handiagoa zor zaiela herritarrei, eta
adierazi du guztiek dutela txostenak eskatzeko eskubidea, eta Andoni zinegotziak erantzun dio legez
administrazio-espedienteetako txosten guztiak ez direla publikoak.

Gobernu taldeko kideek adierazi dute herritarrak txosten bati buruzko informazioa eskatu zuela, eta txosten
hori momentuan erakutsi zitzaiola eta bere galdera guztiei erantzuten zaiela, baina zalantzan jartzen da
osoko bilkuretan parte hartzen duen herritar edo alderdi politiko bateko kide gisa.

Herritarrak erantzun die alderdi politiko bateko kide izan ala ez, auzotar gisa parte hartzen duela, eta ez
alderdi horretako ordezkari gisa.

Amaitzeko, Maria zinegotziak adierazi du osoko bilkuran gertatutakoa ezin dela herritarrenganako
errespetutzat hartu.

Alkateak bilkura amaitutzat eman du, eta nik, |dazkariak eztabaidatua eta erabakitakoa jasota gera dadin

honako agiria egin dut.
Astigarragan, 2en 28an.

Kontxi Urdampilie
Ordezko udal-idazkaria.

Foru Enparantza 13 — B 943 335 234 - & 943 335 244 - 20115 Astigarraga e Gipuzkoa www.astigarraga.eus



) -
) B - 2N
.
- .
N .
.
.
2 o . '
. . . :
- .
“ .
- '
. . '
t
- r .
3 v
i -
. ' '
- -
. . -
‘
» . - .
' v -
- -
B 5
.
.
.
.
.
v '
, " u
- =
. » . <
s . » -
0 ‘
v -
- i
- "
.
§ » i -
: )
X
N ] E 1
. . . = "
i
. - .
b
. . '
o . o "
.
- . 0
0
0 .



